
				இப்பக்கம் மெய்ப்பு பார்க்கப்படவில்லை
362 நினைவு அலைகள்

உரிய பணம் என் கணக்கில் சேர்ந்துவிட்டதை அடுத்த நாள் வங்கி அலுவலர், தொலைபேசி வாயிலாகத் தெரிவித்தார்.

இலண்டனில் மோட்டார் வரி கட்டினேன். அந்த அரையாண்டு முடிவதற்குமுன் கார் ஏற்றுமதி செய்யப்பட்டது.

அதற்குத் தள்ளுபடி உண்டு. கம்பெனிக்காரர்.அதற்கான படிவத்தில் என்னுடைய கையெழுத்தைப் பெற்றுக் கொண்டார்.

பணம் வருமா என்று அய்யப்பட்டேன். அந்தக் கழிவுப் பணமும் சென்னைக்கு நான் வருவதற்கு முன்பே வங்கியில் என் கணக்கில் வரவு வைக்கப்பட்டு இருந்தது.

அவர்கள் அல்லவா மக்களுக்குத் தொண்டாற்றுகிறவர்கள்? அய்ம்பது ரூபாய் சலுகை பெற இருபத்தைந்து ரூபாய் செலவு வைப்பவர்களை என்ன என்று அழைப்பது

46. வளர்விக்கும் முதியோர் கல்வி

முதியோர் கல்வியில் 64 வகைப் பாடம்

பிரிட்டானியர்களின் பொறுப்புணர்ச்சியைக் காட்டும் பொருட்டு, இலண்டனில் இருந்து சென்னைக்குத் தாவி விட்டேன். மீண்டும் இலண்டனுக்கே அழைத்துச் செல்கிறேன்.

இலண்டனில் நான் முதியோர் கல்வி நிலையம் ஒன்றைக் கான ஏற்பாடு செய்திருந்தார்கள். முப்பதாண்டுகளுக்கு முன்னரே, பிரிட் னில் முதியோர் கல்வி என்பது எழுத்தறிவுக் கல்வி அல்லாது, பல்வகையான தொடர் கல்வியாகவும் மாறி விட்டது.

இலண்டனில் இயங்கி வந்த பெரிய முதியோர் கல்வி நிலையத்தில், மொத்தம் அறுபத்து நான்கு வகைப் பாடங்களும் பயிற்சிகளும் அளிக்கப்பட்டன.

அக் கல்வி நிலையம் பெரிய, ஆறு அடுக்கு மாளிகை முழுவதையும் நிரப்பிக் கொண்டிருந்தது.

அக் கல்லூரியின் இயக்குநர் ஒரு காலத்தில் வங்காளத்தில் பணி புரிந்தவர். எனவே, இந்தியாவின் கல்விச் சிக்கல்கள் அவருக்கும் தெரிந்தன.

